
Штодня тэлебачанне перадае нам вобразы свету: войны, землятрусы, палітычныя 
дэманстрацыі, футбольныя матчы, біржавыя каціроўкі. Кожная важная падзея даходзіць 
да нас з любога месца ў рэжыме рэальнага часу. Але ці ўся гэта праўда пра наш свет, ці 
толькі яго павярхоўнае адлюстраванне? Ці можна зазірнуць глыбей, пад паверхню 
загалоўкаў навінаў? Няўжо ўсмешка гандляра на рыбным рынку ў Пекіне, альбо 
задуменны позірк жабрака ў маскоўскім метро не распавядуць нам больш пра сённяшні 
свет?

Такі дакументальны метад назірання рэчаіснасці мы запрапанавалі нашым студэнтам 
Лодзінскай кінашколы. Цягам некалькіх гадоў мы ажжыцяўлялі праект “Лодзь ад 
світанку да прыцемкаў”.

Мы запрасілі да супрацы нашых калегаў, выбітных польскіх дакументалістаў, 
стваральнікаў і тэарэтыкаў фільму: Марцэля Лазіньскага, Яцэка Блавута, Віту 
Жэлякевічутэ, Паўла Лазіньскага, Яцэка Петрыцкага, Рафала Лістапада і Матэўша 
Вэрнэра, каб разам ажыццявіць праект «Свет ад світанку да прыцемкаў» у пяці 
сталіцах свету. Студэнты кінашколаў Менску, Кіева, Масквы, Пекіну і Токіё зробяць 
дакументальныя здымкі сваіх гарадоў, якія будуць адрознівацца ад тых, што мы бачым 
штодня па тэлевізары.

Такім чынам паўстане цыкл фільмаў, які можа стацца адпраўной кропкай для больш 
глыбокіх разважанняў пра наш сучасны свет.

  Мірослаў Дэмбіньскі,  Мацей Дрыгас

